Motto: De moeéjsten tied
Jaorverslaag
Jaorvergadering

Op 10 juni hil vastelaovesvereiniging de Wien eur jaorlikse Algemeine Leejevergadering. De 52
aanwezige leeje zérgde ouk door d’'n interessante agenda veur eine gooje vergadering. Tiedes de
jaorvergadering zien de hiére Jos Zanders, Marcel Jeuckenen Renée Lammen herkaoze as lid van
de Raod van EIf. De hiere Gerard Vonk en Roland Valize zien door de jaorvergadering gekaoze tot
raodsleeje beej de Raod van EIf. D'n hier Jeroen Sieben is aangesteld as aspirant raodslid.
Mevrouw Yvonne Timmermans woort herkaoze as bestuurslid van de vereiniging. As motto woort
‘De moeéjsten tiéd’ veur kbmmend sezoen gekaoze. 't Agendapunt begruuéting woort door ‘'t
bestuur neet behandeld en zal lets van 't jaor in ein extra ALV behandeld waere.

Midzomerfestijn

Vriédaag 17, zaoterdaag 18 en zondaag 19 juli woort weer veur 0s residensie 't jaorlikse
Midzomerfestijn gehalde. De Midzomerkemissie had ouk dit jaor weer alles oét de kas gehaold en
ein keur van artieste beejeingezoch. Absolute oétscheeter op de vriedaagaovend ein optraeje van
Die powerhosen die vuuél minse op 't Maagdenbergplein beejein brachte um same met eur ein ode
aan eure onlangs euverleeje basgitaris Tom Bartels te bringe. Niej det jaor waas Limburg haet
talent i.s.m. meziekschoel Tino snijtsheuvel, ein talentejach die zeker de volgende jaore doorgang
zal hebbe. Nao ein verplaatse H-mis (vanwaege de raege) woort de zondaagmiddaag toch nog
moeej en gezellig en leep 't festijn oetintelik in de aovendoore ten einde.

Leedjesmatinee

Op zo6ndaag middaag 11 oktoéber hil de Wien eur jaorlikse leedjesmatinee. Dit evenement is
bliekbaar zier geleef aan 't waere gezeen 't groéte aantal (180) bezeukers. Ouk dit jaor hadde de
schrievers, zengers en zangeresse zich weer behuurlik gegaeve. Oét nege inzendinge meuste
oetintelik de veer beste die dit jaor weer op de CD zulle verschiéne gekaoze waere, en dit waas
weer gen gemekkelikke opgave. Dit is vastelaovend door Marc Houwen, Ed Sonnemans en Leon
Helgers woort nummer ein gevolg door niejkommers Vilma Houba en Jan van Heukelom met De
moeéjsten tied met dich. Waat eine daag gezonge door Jaqueline Elbers en Chris Munten woort
nummer dreej en 't Maske gezonge door Herman Detillon eindigde op de veerde plaats. 't Belaof
weer ein geweldige CD te waere.

Inscheete

D'n elfde van d’'n elfde begint veur iddere rechgeaarde vastelaovesvierder de vastelaovend. Zoé
ouk weer dit jaor op woensdaag 11 november woort de vastelaovend op passende wies
ingeschaote. Ein leuk programma woort veur 't stadhoés aafgedreijd waobeej 6zze vors ouk nog
ein stokske van de prissentasie veur zien raekening moch neeme.

Algemeine leeje vergadering



Op vriédaag 20 november woort d'r ein extra algemeine leejevergadering ingelas. Dit waas nuuédig
um de begruuéting die opniej ingebrach woort good te keure. De prissentasie van Rien dae 0zze
penningmeister Frans verving dae waeges ziekte verstek meus laote gaon waas neet veur idderein
good duudelik. Netuurlik as d’r bezunig mot waere is det neet de populairste taak. Naodet
oetveurig op de begruueting ingegaon waas en de koste veur de CD en alles wat doarum haer
hingk bespraoke waas, woort de begruueting door ein groéte mierderheid goodgekeurd. Daen drok
bezbéchte aovend (56 persoene) goof al aan det de Wien nog steeds laef neet allein as d'r gefees
mot waere maar ouk as ‘'t waat mier serieus d'r aan toe geit.

BCL treffe

Zbéndaag 22 november ging 't richting Mestreech wao de Kemeleers oét Wieck, dit jaor ter iere van
eur jubileum de organisasie van 't BCL treffe veur eur raekening noome. Umdet Rijkswaterstaat
nog steeds aan 't klunze waas met de tunnels koste weej veur twié euro de man met d'n trein haer
en truuk nao Mestreech. Eine leuke optoch en middaaginvélling achteraaf met optraejes van o.a.
Big Bennie en Beppie en neet te vergaete de Karrewaans Garde Venloo veel waal in de smaak. De
truukreis ging veur sdommige neet hielemaol soepel maar toch is idderein weer thoes gekomme.

Aaftraeje mit Joeks

Zaoterdaag 28 november waas 't gedaon veur hoégheid Marc I en zien adjedante Nik en Chris, eur
aaftraeje stond op 't program. De joekskemissie had in naovolging van vurrig jaor veur dezelfde
opzet gekaoze, dit is gezeen de animo van de leeje neet de juuste. Veur eine half laege rumoerige
zaal troaj 't trio aaf waonao de vaerdere aovend invélling door What-ever verzérg woort.

Vastelaovesmert

Zondaag 3 jannewari ging de jaorlikse Wienmert weer van start. Dit evenement ein vaste waerde
op de Wienkalender haet aevel auk te liéje 6nder de drokte en waalicht 't oétgave patroén van de
minse gezeen de matige toelaup, 't resultaat aevel waas weer baove verwachting. De diverse
tombola en raad van avontuur réndes woorte téssedoor opgeluusterd door Joekskepel Span
Herres. De veer winnende Wienleedjes woorte auk heej weer ten gehuure gebracht.

Prinsegala

Zaoterdaag 9 jannewarie waas 't intelik zoéwiéd, de nieje Hoégheid en zien adjedante woorte
oetgeroope. Veurdet idderein heejbeej aanwezig kds zien meus d'r toch iérs her en der gestreuijd
waere, want de weergode ware 0s neet ech good gezind en looge veur s niej trio géne roeéje
maar eine witte luiper oét. S doves woort in eine volle zaal dae door de TC weer as vanalds
aangetrokke waas, 't 43¢trio van de Wien geprissenteerd. Prins Maan I en zien Adjedante Nick en
Joep woorte aan de volle zaal veurgesteld. De reaksies ware euverweldigend al hadde toch vuuél
minse deze Prins verwach! De invélling van d’'n aovend waas weer prima nao wins, met optraejes
van de Lubbers selection, Trio Bart Houtermans, Jacques-Paul Joosten en Marc Janssen, Monika
Voss en Neppie Kraft had de Prinsegala kemissie weer alles oét de kas getrokke.

Vlagheise en Privéresepsie

Zb6ndaag 10 jannewarie woort o6nder de muzikale begeleiding van Joekskepél de Nachravers de
wienvlag door Prins Maan d’'n Iérste in top gehese. Veurdet weej det met champagne koste viere
meuste de glaas nog ens vol gemak waere umdet Henny te weinig antislip onder de schoon had en
met ein vol blaad 6nderoét ging. Gelokkig had dit veur zien fysieke gesteldheid gén gevolge en
koste we naodet de sleuteleuverdrach had plaatsgevénde en Ald Prins Marc I beej de Ald Prinse
gallerie waas beejgehange beginne aan de privé resepsie.

Op dbénderdaag 14 jannewarie woort in klein kommité onder 't beejzien van 6s trio 't nieje jeugtrio
van de Wien aan mekaar veurgesteld. Prins PimI adjudante Lindy en adjudante Silvy zoele dit jaor



de jeug in de Wien as dreejspan veurgaon. De offiesjele onthoélling vond aevel pas op vriédaag 15
jannewari plaats tiedes de jeugaovend, waobeej in taegestelling tot de jeugdisco veurig jaor ouk de
elders aanwezig mochte zien.

Zaoterdaag 16 jannewarie woort tiedes de jeugmiddag ein leuk programma aafgewerk. De zaal
waas ziér good gevold en goof mn. de Jeugkemissie ein good geveul. s’Aoves vanaaf 18.00 oor
heel 't jeugtrio eur resepsie die steeds drékker wuurt idder jaor, vanoét de groéte Wien wuurt heej
auk al nao idders tevreejenheid al inkele jaore vuél aandach aan bestaejt.

Groéte resepsie en zondaag 24 jannewari

Naodet weej um 10.30 oor gestart ware met de Heilige Mis die as van alds klonk as ein klok ging ‘t
in optoch door de wiek. De route die in taegestelling tot iérdere jaore door de ‘alde wienwiek’ trok
trok vuuél bekiéks en door 't vuuéle struijgood kwaame ouk de kinder niks te kort.

Um 14.00 starte de Groéte Resepsie, deez woort weer zoeéas vanalds good bezdch door vrinde,
bekinde, zustervereiniginge en idderein dae de Wien en 0s trio ein werm hert toedroog. In zaal Piet
Janssen kdés me zich onder inkele optraejes ouk weer good ammesere.

Groéte Zitting

Vriédaag 5 fibberwari woort in de Maaspaort de Groéte Zitting van Vastelaovesvereiniging ‘de
Wien’gehalde. In eine good gevdlde en door de Technische Kemissie moej aangetrokke zaal traoje
ein keur van artieste op die gezeen de stumming in de zaal zeker de meujte waerd ware. Ierder op
daen aovend woort door de Herfshane akademie ein spetterend zangoptraeje as opwermer veur de
Groéte Pronkzitting op de buun gebrach, Venlo haet vuuél talent en dao zulle we de kdmmend
jaore nog vuuél van huure. In naovolging van aafgeloupe jaor woort de ‘waarderingspriés’, ein door
de Wien ingestelde ‘waardering’ aan ein instelling of stichting die zich op sociaal vlak verdeenstelik
mak binne groet Venlo, oétgereik. Naodet veurig jaor de Zorggroep dae in dontvangs had genaome
kwaam dees iér now 't Jeug Roeéje Kruuts toe. Nao ein optraeje van onder andere Ben Verdellen, 't
jaorlikse bezeuk van 0s euverkoepelend orgaan Jocus, ein minder gewaardeerd optraeje in
Hollandse stiél, kos de Taai-taai helf John Coenen de zaal éch los make waonao Wahnzinn de
zitting kwaam aafsloéte. Kortum ein geweldige aovend de Wien waerdig met de komplemente aan
de joekskemissie.

Zb6ndaag 7 fibberwari kwame weej al vruueg beejein um veur de start van de zg. Bliérickse daag
um ein bezeuk te bringe aan de residensie van os trio aan de Waterleidingsingel. Met ein groét
gezelschap waoronder, joekskepéel Span Herres woort de buurt al vruueg wakker gemak. Nao ein
gezellig samezien ging 't rond half ein richting 't Raodshoés in Blieérick um de felisitasies euver te
bringe aan 't Blierickse trio, daonao ging 't richting de Vaegers, ein hepke beej G.K.M., de
Moeraskwakers en aafsloétend nao Boete de Paort.

Maondaag 8 fibberwari woort 't Vastelaoves Fortisimo concert beejgewoénd, dit evenement wao al
jaore de vastelaovesvereiniginge ein kleurig decor vorme is ein neet mier weg te dinke evenement
wao ‘de Wien’ gaer aan mei blief doon.

Seniorezitting

Woensdaag 10 fibberwarie woort in ‘'t Jeughoés aan de Maagdenberg weer de seniorezitting
gehalde. Dit door en met de Wien georganiseerde evenement wao vueél Wienartieste eur
opwachting make is altiéd ein leuk gebeure.

Vriédaag 20 fibberwarie Schoéledaag



"t Trio en inkele raods- en bestuursleeje bezeuke dae’'n daag de chréche en inkele schoéle in de
wiek. S'aoves woort de letste resepsie veur de vastelaovend beej de Kwas bezdch waornao ‘'t dan
eindelik ech kos beginne.

Vastelaovend

Tradisioneel kump de RVE Vastelaoves zondaag um 12.00 oor beejein waonao same met 0s
Wienjeug 't nieje trio van Jocus toekdms bezbch en gefeliciteerd wuurt. De vastelaovesdaag woorte
beej 0s residensie same met 't trio oétbundig gevierd maar dan kump de aafsloéting d 'n
dinsdaag. Dinsdaag wuurt gewueénlik gestart met de vastelaovesbrunch. Naodet 't trio ‘t buffet
geadpend had késte de vueéle andere aanwezige eur buukske rondaete aan ein good
vastelaovesOntbijt. Veur 't gezelschap deurde dit aevel neet lang want d'r meus weer richting
Maaspaort vertrokke waere um 't Boerebroélofsgezelschap van FCV te felicitere.

's Aoves beej 0s residensie waas 't weer gezellig maar toch kump veur iddere Hoégheid en
adjudante 't moment det de vlag gestreeke mot waere. Aan alle klatergold kump dan weer ein ind
en vloeit d'r dok ein tradnke.

Kortwaeg gezag kinne we zegge det we truuk kinne kieéke op ein good vastelaovessezoen waorin de
Wien zich weer ens van ziene beste kant haet laote zeen.

Sikkertaris Jos Vullings



